
బ్రహ్మోవాచ  ।
జయస్వ సత్యసమ్భూతే ధ్రువే  దేవి వరాక్షరే ।
సర్వగే సర్వజనని సర్వభూతమహేశ్వరి ॥౯॥
సర్వజ్ఞే త్వం వరారోహే సర్వసిద్ధిప్రదాయినీ   ।
సిద్ధిబుద్ధికరీ   దేవి ప్రసూతిః  పరమేశ్వరి ॥ ౧౦॥
త్వం స్వాహా త్వం స్వధా దేవి త్వముత్పత్తిర్వరాననే ।
త్వమోఙ్కారస్థితా  దేవి వేదోత్పత్తిస్త్వమేవ  చ ॥ ౧౧॥
దేవానాం దానవానాం చ యక్షగన్ధర్వరక్షసామ్  ।
పశూనాం వీరుధాం చాపి త్వముత్పత్తిర్వరాననే ॥ ౧౨॥
విద్యా విద్యేశ్వరీ సిద్ధా ప్రసిద్ధా  త్వం సురేశ్వరి ।
సర్వజ్ఞా త్వం వరారోహే సర్వసిద్ధిప్రదాయినీ   ॥ ౧౩॥
సర్వగా గతసన్దేహా  సర్వశత్రునిబర్హిణీ   ।
సర్వవిద్యేశ్వరీ దేవీ నమస్తే స్వస్తికారిణి  ॥ ౧౪॥
ఋతుస్నాతాం స్త్రియం  గచ్ఛేద్యస్త్వాం స్తుత్వా వరాననే ।
తస్యావశ్యం భవేత్ సృష్టిస్త్వత్ప్రసాదాత్   ప్రజేశ్వరి  ।
స్వరూపా విజయా భద్రా సర్వశత్రుప్రమోహిని   ॥ ౧౫॥
ఇతి వరాహపురాణే నవతితమాధ్యాయాన్తర్గతా  బ్రహ్మకృతా  సరస్వతీస్తుతిః సమాప్తా ।
వరాహపురాణ । అధ్యాయ ౯౦/౯-౧౫॥

